
A Comision 5%, Sanidade, Politica Social e Emprego, da que vostede forma parte,
reunirase o proximo dia 4 de xullo de 2018, &s 10:30 horas, no pazo do Parlamento.

A orde do dia ¢ a seguinte :

Punto 1.

1.1

1.2

1.3

1.4

1.5

Preguntas

23515 (10/POC-005169)
Grupo Parlamentario de En Marea
Viazquez Verao, Paula e Villares Naveira, Luis

Sobre o funcionamento do centro de dia e dunha unidade de alzhéimer en
Mondoniedo

26908 (10/POC-005170)

Grupo Parlamentario de En Marea

Viazquez Verao, Paula

Sobre as previsions da Xunta de Galicia referidas ao pechamento definitivo
do servizo de internado do Centro de Educacion Especial Terra de Ferrol e
a privatizacion da sta xestion, as medidas que van adoptar as consellerias
de Cultura, Educacion e Ordenacion Universitaria e de Politica Social para
garantir o seu mantemento, asi como a demanda de prazas de internado
nese tipo de centros existente en cada provincia galega

27388 (10/POC-004433)

Grupo Parlamentario dos Socialistas de Galicia

Torrado Quintela, Julio e 2 mais

Sobre o grao de influencia que pretende a Conselleria de Sanidade na
actualizacion da normativa vixente sobre o xogo en Galicia, a stia opinion
referida 4s accions que se deben considerar na vindeira lei e aos criterios
pedagdxicos que debe fomentar para mellorar a prevencion de condutas
adictivas, asi como a sua valoracidn respecto da atencion asistencial posta
a disposicion das persoas afectadas por trastornos derivados do xogo
Publicacion da iniciativa, BOPG n.° 277, do 15.03.2018

27783 (10/POC-004482)

Grupo Parlamentario de En Marea

Vazquez Verao, Paula e Villares Naveira, Luis

Sobre a opinion da Xunta de Galicia e as demandas que vai realizar ao
Goberno central respecto das axudas para o alumnado con necesidades
especificas de apoio educativo denegadas pola Secretaria de Estado de
Educacion, FP e Universidades para o ano 2017

Publicacion da iniciativa, BOPG n.° 280, do 21.03.2018

30379 (10/POC-004820)

Grupo Parlamentario do Bloque Nacionalista Galego

Prado Cores, Maria Montserrat e 5 mais

Sobre as actuacions levadas a cabo polo Goberno galego en relacion co
suposto incumprimento por parte da empresa adxudicataria do prego de
condicions para a adxudicacion do servizo de mantemento do equipamento
de electromedicina da Estrutura Organizativa de Xestion Integrada de
Santiago de Compostela, o seguimento que estd a levar a cabo o Sergas e
os datos e as medidas previstas pola Conselleria de Sanidade ao respecto
Publicacion da iniciativa, BOPG n.” 302, do 09.05.2018

31041 (10/POC-004903)

Grupo Parlamentario dos Socialistas de Galicia

Blanco Rodriguez, Noela e Torrado Quintela, Julio

Sobre as razoéns do Goberno galego para reducir o nlimero de prazas de
enfermaria no centro de saude de Toén, o seu impacto na atencion aos

pacientes e as suas previsions respecto da reposicion da praza amortizada
Publicacion da iniciativa, BOPG n.” 309, do 23.05.2018

31812 (10/POC-005013)

Grupo Parlamentario Popular de Galicia

Tellado Filgueira, Miguel Angel e 8 mais

Sobre o balance da Xunta de Galicia respecto do desenvolvemento da
Estratexia do autobnomo 2020 durante o ano 2017 e as novidades que hai

para o ano 2018
Publicacion da iniciativa, BOPG n.° 319, do 13.06.2018

32088 (10/POC-005055)

Grupo Parlamentario de En Marea

Solla Fernandez, Eva

Sobre a opinién do Goberno galego referida ao cumprimento na
actualidade da normativa vixente en materia de incompatibilidades en
relacion co persoal sanitario do Sergas, asi como as stas previsions
relativas ao desenvolvemento dalgunha medida ao respecto
Publicacion da iniciativa, BOPG n.° 323, do 20.06.2018

32178 (10/POC-005061)

Grupo Parlamentario do Bloque Nacionalista Galego

Prado Cores, Maria Montserrat e 5 mais

Sobre a dotacion polo Goberno galego, de xeito urxente, ao Centro de
Saude de Tui do persoal sanitario necesario para prestarlles atencion
psicoloxica as persoas afectadas pola catastrofe de Paramo, en especial as
persoas maiores € 0s nenos

Publicacion da iniciativa, BOPG n.” 323, do 20.06.2018

32380 (10/POC-005087)
Grupo Parlamentario Popular de Galicia

Rodriguez-Vispo Rodriguez, Marta Maria e 6 mais

Sobre as medidas que estd a levar a cabo a Xunta de Galicia para o
desenvolvemento da Lei 2/2014, do 14 de abril, pola igualdade de trato e a
non discriminacion de lesbianas, gays, transexuais, bisexuais e intersexuais

en Galicia
Publicacion da iniciativa, BOPG n.° 323, do 20.06.2018

O que lle comunico para o seu coilecemento e a sila convocatoria 4 devandita reunion.

Santiago de Compostela, 29 de xufio de 2018

Marta Maria Rodriguez-Vispo Rodriguez
Presidenta da Comision

Reuni 6n da Coni si 6n 52, Sani dade, Politica Social e Enprego
Dia: 04.07.2018 Hora: 10: 30
Orde do dia

23515( 10/ POC- 005169)
G upo Parlamentari o de En Marea
Vadzquez Verao, Paula e Villares Naveira, Luis

Sobre o funcionanento do centro de dia e dunha uni dade de
al zhéi mer en Mbondofiedo

A MESA DO PARLAMENTO

Paula Vézquez Verao e Luis Villares Naveira, deputada e deputado
pertencentes ao Grupo Parlamentar de En Marea, ao abeiro do disposto no
artigo 157 do Regulamento da Camara, presentan a seguinte Pregunta para a stia

resposta escrita, sobre o Centro de Dia de Mondofiedo.

O 3 de abril de 2017 abriuse o Centro de Dia para Persoas Maiores San Rafael,
en Mondofiedo, rexentado pola “Asociacion Edad Dorada Mensajeros de la Paz
Castilla la Mancha y Galicia” (que rexenta asi mesmo o Asilo) con 32 prazas

autorizadas, ningunha financiada pola Xunta.

Para a dotacion deste centro, segundo o Goberno local, a Xunta achegou en 2016
uns 90.000 € para mobiliario e equipamento, encargandose a Fundacion do Asilo

de Ancians de Mondofiedo da adecuacion do edificio no que se ubica.

Nas elecciéns de 2015, a candidata do PP & alcaldia de Mondofiedo, e actual

Alcaldesa, prometeu unha unidade especializada de Alzhéimer na vila.

Para a apertura do Centro de Dia, de acordo coa normativa de Servizos Sociais
galega, a entidade prestadora tivo que solicitar autorizacion previa, que ten como
finalidade “a adecuacion do proxecto técnico de construcion ou reforma do
inmoble & normativa especifica que lle resulta aplicable, segundo a tipoloxia do
centro que se pretenda crear, 0s Servizos a prestar e as persoas destinatarias do

mesmo.”

Ademais, a concesion desta autorizacion non exime a entidade titular de solicitar
a autorizacion de inicio de actividade unha vez rematada a obra, pois “a

apertura ou posta en funcionamento dun centro ou dun programa estara

condicionada & obtencion da correspondente autorizacién de inicio de

actividades”.

Cando unha obra remata e esta en condiciéns de ser entregada, ha de expedirse

un Certificado Final de Obra e este formara parte da acta de recepcion.
O Centro de Dia de Mondofiedo conta co n° de rexistro E6050C002 no RUEPSS.

A respecto do asilo, rexentado pola mesma asociacion que o centro de dia, o Plan
de inspeccion de Servizos Sociais de Galicia do ano 2015 incluia a Residencia de
Maiores San Rafael de Mondofiedo como un dos centros de maiores en
funcionamento sen autorizacion, pendentes de regularizar. A data de 17/01/2018
este centro ainda non figura no RUEPSS, do que foi cancelada a inscricion en
2013.

O Concello de Mondofiedo contaba en 2016 con 1.323 persoas maiores de 65
anos, o 35,5% da poboacion, e cunha taxa de envellecemento de 317,16
(DATOS: IGE), cunha tendencia regresiva. En cambio, non hai prazas publicas

de centro de dia ou residencia para a Terceira Idade.

Polo anteriormente exposto, a deputada e deputado que subscriben, formulan a

seguinte Pregunta para a sUa resposta escrita:

1. Cando foi entregada a obra do Centro de Dia de Mondofiedo?

2. Cando foi solicitada e concedida a autorizacion de inicio de actividade do

Centro de Dia de Mondofiedo?

3. Con cantos cartos e con cargo a que partida orzamentaria subvencionou a

Xunta o mobiliario e equipamento do centro de dia de Mondofiedo?

4. Ten previsto a Xunta pofier en funcionamento unha unidade de Alzhéimer en

Mondofiedo?

5. Ten previsto a Xunta ter algunha praza financiada no Centro de Dia de

Mondofiedo?

6. Ten previsto a Xunta a creacién de prazas publicas en residencias e centros de

dia no Concello de Mondofiedo?

7. Que previsions hai para a regularizacion da situacion do asilo de Mondofiedo?
Santiago de Compostela, 17 de xaneiro de 2018.

Asdo.: Paula Vazquez Verao
Luis Villares Naveira

Deputada e deputado do G.P. de En Marea.

Asinado dixitalmente por:
Paula Vazquez Verao na data 17/01/2018 18:04:08

Luis Villares Naveira na data 17/01/2018 18:04:15

26908( 10/ POC- 005170)
G upo Parlamentari o de En Marea
Vazquez Verao, Paul a

Sobre as previsions da Xunta de Galicia referidas ao
pechanento definitivo do servizo de internado do Centro de
Educaci 6n Especial Terra de Ferrol e a privatizaci 6n da sua
xesti 6n, as nedi das que van adoptar as consellerias de

Cul tura, Educaci 6n e Ordenaci 6n Universitaria e de Politica
Social para garantir o seu mantenento, asi conp a denmanda de
prazas de internado nese tipo de centros existente en cada
provi nci a gal ega

A MESA DO PARLAMENTO

Paula Vazquez Verao, deputada pertencente ao Grupo Parlamentario de En
Marea, ao abeiro do disposto no artigo 157 do Regulamento desta Cémara,

presentan a seguinte Pregunta para a stia resposta escrita.

O Centro de Educacién Especial Terra de Ferrol é un centro de referencia que
acolle a alumnado con necesidades especiais que non € escolarizado en centros
ordinarios. Entre 0s recursos cos que conta este centro, esta o servizo de

internado.

Os obxectivos do servizo de internado do CEE Terra de Ferrol, antes “Carmen

Polo”, eran os seguintes:
- Traballar sobre diferentes aspectos referentes a vida diaria.
- Atender &s familias dos alumnos/as internos/as.

- Atender &s familias nas stias problematicas que presentan cara a estancia dos

alumnos/as no Centro.

- Programar e supervisar as diferentes actividades dentro e fora do Centro,

diarias e de fin de semana.

- Programacions das Rutas e saidas semanais dos alumnos/as s suas casas coa

colaboracién dos profesionais correspondentes.

En setembro de 2017, no inicio do curso escolar do Centro de Educacion

Especial Terra de Ferrol, a Conselleria de Educacion informa que non esti

disposta a seguir asumindo o custo dos internado en fins de semana e festivos,
por non ser competencia desta Conselleria (entendemos que se refire a que o

seria da de Politica Social).

Asi, estes dias o internado péchase e trasladase aos e as menores residentes a

outros centros da provincia.

Por outra parte, reducese drasticamente o nimero de alumnado interno, non
habendo altas nesta modalidade no presente curso escolar. Ademais, menores

tutelados pola Xunta son trasladados a outros centros.

En decembro de 2017 iniciaronse obras de remodelacion e mellora, nun proceso
similar ao que sucedeu en 2010, cando logo dunha remodelacion se privatizou a
xestion da Residencia de Persoas Discapacitadas Souto de Leixa, un centro

destinado a persoas adultas.

Na actualidade, o internado do CEE Terra de Ferrol conta s6 con 11 residentes,

cando en 2015 eran 24 e cando conta con 30 prazas.
O CEE Terra de Ferrol ten case 70 efectivos de persoal.

A baixo rateo de alumnado interno apunta a que se prevé o peche do servizo de
internado, coa consecuente perda de postos de traballo e a ameaza para outros

servizos do CEE Terra.

A Direccién do CEE Terra de Ferrol informa de que non existe lista de agarda

para o centro.

Polo exposto, a deputada que subscribe formula a seguinte Pregunta para a sta

resposta escrita:

- Ten previsto a Xunta pechar definitivamente o servizo de internado do CEE

Terra de Ferrol?

- Ten previsto a Xunta privatizar a xestioén do servizo de internado do CEE Terra

de Ferrol?

- Non considera a Xunta axeitado manter o servizo de internado no CEE Terra de

Ferrol?
- Cantos menores tutelados foron trasladados a outros centros de Ferrol?

- Que medidas van tomar as Consellerias de Politica Social e de Educacion para

garantir o servizo de internado no CEE Terra de Ferrol?

- A que responden as obras acometidas na zona de internado do CEE Terra de

Ferrol?

- Que demanda de prazas de internado en CEE para menores con necesidades

educativas especiais hai en Galicia en cada provincia?

Santiago de Compostela, 26 de febreiro de 2018

Asdo.: Paula Vazquez Verao

Deputada do G.P. de En Marea.

Asinado dixitalmente por:

Paula Vazquez Verao na data 26/02/2018 11:12:32

Reuni 6n da Coni si 6n 52, Sani dade, Politica Social e Enprego

Dia: 04.07.2018 Hor a: 10: 30
Orde do dia

27388( 10/ POC- 004433)
G upo Parlanmentario dos Socialistas de Galicia
Torrado Quintela, Julio e 2 mais

Sobre o grao de influencia que pretende a Conselleria de
Sani dade na actualizaci 6n da normativa vi xente sobre o xogo
en Galicia, a sua opinion referida as acci 6ns que se deben
considerar na vindeira lei e aos criterios pedagdxi cos que
debe fomentar para nellorar a prevenci 6n de condut as

adi ctivas, asi conp a sUa val oraci 6n respecto da atenci én
asi stenci al posta & disposicién das persoas af ectadas por
trastornos derivados do xogo

Publ i caci 6n da iniciativa, 277, 15.03.2018

A Mesa do Parlamento

Julio Torrado Quintela, Juan Manuel Diaz Villoslada e Noela
Blanco Rodriguez, deputados e deputada pertencentes ao Grupo
partido dos Parlamentario dos Socialistas de Galicia, ao abeiro do disposto no
Socialistas artigo 152 do Regulamento da Céamara, presentan ante esa Mesa a
seguinte pregunta para a sta resposta oral en Comisién 5.2, Sanidade,
Politica Social e Emprego.

Dende a Xunta de Galicia vénse afirmando recentemente a necesidade
dunha reforma da lexislacion referente ao xogo en Galicia, actualizando
as normativas existentes (autonémica en 1985 e a estatal mais recente
promovida en 2011 polo Goberno de José Luis Rodriguez Zapatero). A
existencia de novos formatos, como o xogo online, e a tolerancia social
desenvolvida ao redor dun problema de gravidade que ainda non é
percibido socialmente como tal, fan necesaria unha aposta decidida por
regular o sector de forma rigorosa e por potenciar, de maneira
especifica, as vertentes referidas a promocion de xogo responsable,
prevencion de condutas aditivas e o plano asistencial para as persoas
afectadas e/ou rehabilitadas.

Na actualidade, a asociacion das cuestions do eido sanitario relativas ao
X0go céntranse no aspecto asistencial, e de maneira mais tibia do que
serfa necesario. A importancia fundamental do sector tense en conta
dende puntos de vista fiscal e tributario, pero non se atende
correctamente por parte da administracion as cuestions de prevencion
de condutas aditivas e asistenciais. Resulta necesario elevar a dotacion
orzamentaria dedicada a prevencién e tratamento de condutas aditivas,
non en tanto todas as suxestiéns que se vefien facendo via emendas aos
orzamentos da comunidade auténoma son sistematicamente rexeitadas
pola maioria que sustenta ao goberno autonémico, impedindo que estas
partidas puideran promover maior e mellor atencion &s persoas
afectadas.

No mesmo sentido, debera ser asumido que unha das cuestions mais
importantes no tratamento do xogo dende a perspectiva de conduta
aditiva estd na tolerancia social existente, como asi apunta o
cofiecemento existente froito da investigacién e o traballo dos expertos.

Rua do Hérreo, s/n Parlamento de Galicia. Tfno: 981 551 530 — Fax: 981 551 418 - 15702 SANTIAGO DE COMPOSTELA gp-socialista@parlamentodegalicia.es

Estas ideas derivan na necesidade de afrontar unha perspectiva
pedagoxica que hoxe en dia non esta a existir, e que debera ter especial
incidencia nos colectivos mais mozos, pois a idade de inicio de
condutas de xogo estd a diminuir preocupantemente. Na actualidade,

partido dos recentes estudios sinalan como franxa de idade de maior condutas ao

Socialstas redor do xogo en torno ao grupo de 18 a 25 anos, cando hai apenas 5
anos se situaba na franxa dos 35 aos 40 anos. A irrupcion do xogo
online, a aparicion de maiores medios e plataformas, tanto virtuais
como online, a facilidade de acceso non controlado e outras cuestions
relativas ao baixo control existente favorecen que o problema actual
tefia unha gravidade elevada e crecente.

Dadas estas cuestions, todo apunta & necesidade de focalizar maior
atencion e compromiso nas politicas de prevencion de condutas aditivas
en torno ao xogo e asistencia sobre xogo patoldxico, cuestions que
ademais deberan ser especificamente atendidas coa importancia que se
merecen nas vindeiras modificacions legais correspondentes.

Por todo o exposto, os deputados e a deputada que asinan formulan as
seguintes preguntas para o seu debate en Comision:

1. En que medida pretende a Conselleria de Sanidade influir na
actualizacién da normativa existente sobre o xogo en Galicia?

2. Que acciéns ou ideas considera a Conselleria de Sanidade que
deben ser tidas en conta na vindeira lei sobre xogo de Galicia?

3. Que aspectos pedagdxicos cree a Conselleria de Sanidade que
debe fomentar para mellorar a prevencién en condutas aditivas
relacionadas con xogo patoloxico?

4. Por que a Conselleria de Sanidade valorou negativamente a
inclusion de emendas aos orzamentos autondmicos que
pretendian aumentar as partidas destinadas a tratamento de
condutas aditivas?

5. Como valora a Conselleria de Sanidade a atencion asistencial a
disposicién das persoas afectadas por trastornos derivados do
X0go?

Pazo do Parlamento, 6 de marzo de 2018

Rua do Hdrreo, s/n Parlamento de Galicia. Tfno: 981 551 530 — Fax: 981 551 418 - 15702 SANTIAGO DE COMPOSTELA gp-socialista@parlamentodegalicia.es

Asinado dixitalmente por:

Partido dos Julio Torrado Quintela na data 06/03/2018 16:18:49

Socialistas
de Galicia

Juan Manuel Diaz Villoslada na data 06/03/2018 16:18:55

Noela Blanco Rodriguez na data 06/03/2018 16:19:01

Rua do Hdrreo, s/n Parlamento de Galicia. Tfno: 981 551 530 — Fax: 981 551 418 - 15702 SANTIAGO DE COMPOSTELA gp-socialista@parlamentodegalicia.es

27783( 10/ POC- 004482)
G upo Parlamentari o de En Marea
Vadzquez Verao, Paula e Villares Naveira, Luis

Sobre a opinion da Xunta de Galicia e as denandas que va
real i zar ao Goberno central respecto das axudas para o
al utmado con necesi dades especificas de apoi o educativo
denegadas pola Secretaria de Estado de Educaci 6n, FP e
Uni ver si dades para o ano 2017

Publ i caci 6n da iniciativa, 280, 21.03.2018

A MESA DO PARLAMENTO

Paula Vazquez Verao e Luis Villares Naveira, , deputada e deputado do Grupo
Parlamentario de En Marea, ao abeiro do disposto no artigo 156 do Regulamento
da Cémara, presentan a seguinte Pregunta para a slUa resposta oral na

Comisién 5.2

Todas as crianzas con algun tipo de discapacidade, recofiecida ou non, deberan
ter un acceso & educacién nos centros ordinarios, con todos os medios que
precisen, tal e como estableceu recentemente o Tribunal Supremo nunha sentenza
do 14 de decembro de 2017, na que establece o dereito a recibir educacion nun
centro ordinario a unha crianza con trastorno do espectro autista.

A Secretaria de Estado de Educacion, FP e Universidades, veu convocando
anualmente axudas para alumnado con necesidades especificas de apoio
educativo para os diferentes cursos, mediante resolucion, a Gltima delas do 3 do
agosto de 2017, todo elo en relacion coa Orde ECI/1815/2005, reguladora da
concesién de becas e axudas ao estudo do Ministerio de Educacién e Ciencia.

Nelas sinala que as bolsas e axudas ao estudo constitden un dos instrumentos que
contriblen de xeito mais eficaz a facer posible o principio de igualdade de
oportunidades. Co RD 726/2017 de modificacion do réxime de bolsas e axudas
ao estudo reflexa este compromiso para que ningunha persoa estudante tefia que

abandonar os estudos, inda a pesar do estrito marco de austeridade orzamentaria.

Estas axudas individualizadas dirixense a:

a.- axudas directas para alumnado, inclie TDAH que requiran determinados
apoios e atencions educativas especificas derivadas de discapacidade ou

trastornos graves de conduta.

b.- subsidios por necesidades educativas especiais derivadas de discapacidade ou

trastorno grave de conduta para as familias numerosas.

c.- axudas para programas especificos complementarios & educacion regrada para

persoas con altas capacidades.

Este grupo parlamentar constatou a través de familias galegas que son numerosas
as denegacions das axudas directas baseadas no punto 1 a). Incluimos a seguir un
listado das denegacions e das discapacidades sinalando con asterisco as que foron

denegadas este ano pero que si obtiveran axuda noutras convocatorias.
A. Trastorno obsesivo compulsivo
A. Encopresis e conductas disruptivas graves *

F. Dificultades de aprendizaxe derivadas de unha situacion de deprivacion

cultural, nai con grave enfermidade mental.*
N. Sindrome de Panayiotopoulos *

N. TDAH

N. TDAH e amnesia do desenvolvemento

E. Disalalias multiples *

J. Dislexia

Z. TDAH e dislexia *
X. TDAH *
A. TDAH

Na péaxina do Ministerio de Educacion, Cultura e Deporte

https://www.mecd.gob.es/mecd/servicios-al-ciudadano-

mecd/catalogo/general/educacion/050140/ficha.html sinala os requisitos para

cada unha das axudas, sinalando tamén as formas de acreditacion:

- Certificado dun equipo de valoracién e orientacion dun centro base do
Instituto de Maiores e de Servizos Sociais ou 6rgano correspondente da
comunidade auténoma.

- Certificado dun equipo de orientacion educativa e psicopedagdxica ou do
departamento de orientacién dependentes de la administracion educativa

correspondente.
- Certificado de discapacidade.
Se require axuda para a reeducacion pedagoxica ou da linguaxe ademais:

- Certificacion expedida por o inspector da zona na que se acredite a necesidade
de recibir estes tratamentos pola inexistencia ou insuficiencia da atencion
pedagdxica proporcionada polo centro no que estd escolarizado o alumno
solicitante e a inviabilidade de matriculacion do alumno solicitante nun centro

que dispofia do servizo de reeducacién requirido.

- Informe especifico do equipo de orientacion educativa e psicopedagoxica ou do
departamento de orientacion no que se detalle a asistencia educativa e as horas

semanais que se consideren necesarias para a sUa correccion, asi como, as

prestadas polo centro, a duracion previsible da mesma e as condicions que

garantan a sla prestacion.

- Memoria expedida polo centro ou reeducadora que preste 0 servizo na que
conste informacion detallada das caracteristicas do mesmo, incluindo nimero de

horas semanais e especialista que o presta asi como do custe mensual.

- Declaracion responsable da persoa que imparta a reeducacion pedagéxica ou da

linguaxe, de que reline os requisitos de formacion establecidos na convocatoria.

As denegacions que se tefien producido vulneran as disposicions internacionais e
estatais a respecto dos dereitos das persoas con diversidade funcional e,

concretamente, as seguintes.

- A Convencion sobre os dereitos das persoas con discapacidade das Nacions
Unidas aprobado o 13 de decembro de 2006 e que entrou en vigor o 3 de maio de
2008 recolle no artigo 24.1 os Estados Partes recofiecen o dereito das persoas
con discapacidade & educacion. Con miras a facer efectivo este dereito sen
discriminacién e sobre a base da igualdade de oportunidades, os Estados parte
aseguraran un sistema de educacion inclusivo a todos os niveis asi como a
ensinanza ao longo da vida. Os Estados Partes deben velar por que as crianzas
con discapacidade non queden excluidos da ensinanza primaria gratuita e
obrigatoria nin da ensinanza secundaria, que reciban o apoio necesario dentro do
sistema xeral de educacién para facilitar a sia formacion efectiva e as medidas
de apoio personalizadas e efectivas para aproveitar ao maximo o

desenvolvemento académico e social.

- O artigo 26 da Carta dos Dereitos fundamentais da UE establece que a UE
recofiece e respecta o dereito das persoas discapacitadas a beneficiarse das
medidas que garantan a sUa autonomia, a integracion social e profesional e a

participar na vida da comunidade.

- O Artigo 9 da Constitucion Espafiola, no seu apartado segundo, sinala que
corresponde aos poderes publicos a promocion das condiciéns para que a
liberdade e a igualdade da persoa e dos grupos nos que se integra sexan reais e
efectivas e a remocion dos obstaculos que impidan ou dificulten a plenitude e a
facilitar a participacion de toda a cidadania na vida politica, econémica cultural e
social. Asi mesmo, o artigo 14 da mesma CE sinala que as persoas son iguais
ante a lei sen que poda prevalecer discriminacién algunha por razén de
nacemento, raza, sexo, relixién, opinién ou calquera outra circunstancia persoal

ou social.

- No artigo 27 da CE rec6llese o dereito & educacion, ao que todas as persoas
tefien dereito. A educacion ter4 por obxecto o pleno desenvolvemento da
personalidade humana no respecto aos principios democraticos de convivencia e
aos dereitos e liberdades fundamentais. A ensinanza bésica é obrigatoria e

gratuita.

- O artigo 49 da CE sinala que os poderes publicos realizaran unha politica de
prevision, tratamento, rehabilitacién e integracién das persoas con diversidade
funcional &s que prestaran atencién especializada que requiran e ampararan
especialmente para desfrutar dos dereitos que este Titulo outorga a toda a

cidadania.

- No Estatuto de autonomia de Galicia, no seu artigo 1.2, di “a Comunidade
Auténoma, a través de institucions democraticas, asume como tarefa principal a
defensa da identidade de Galicia e dos seus intereses, e a promocion da
solidariedade entre todos cantos integran o pobo galego. Asi mesmo, segundo o

EAG, correspondelles és poderes plblicos de Galicia promove-las condiciéns



W, pARLAMENTO DE GALICIA
PaRLAMENTO REXISTRO XERAL ENTRADA
Data asento: 12/03/2018 18:25
N° Rexistro: 27783

Data envio: 12/03/2018 18:25:19.343

GRUPO PARLAMENTAR
W\ enmarea
para que a liberdade e a igualdade do individuo e dos grupos en que se integran
sexan reais e efectivas, remove-los atrancos que impidan ou dificulten a sla
plenitude e facilita-la participacion do todolos galegos na vida politica,

econdmica, cultural e social.

- O Real Decreto lexislativo 1/2013, que aproba o texto refundido da lei xeral de
dereitos das persoas con discapacidade e da sua inclusion social ten por obxecto
garantir o dereito & igualdade de oportunidades e de trato, asi como o exercicio
real e efectivo de dereitos por parte das persoas con discapacidade en igualdade
de condicidns respecto do resto da cidadania a través da promocidn da autonomia
persoal, da accesibilidade universal, do acceso ao emprego, da inclusién na
comunidade e a vida independente e da erradicacién de toda forma de
discriminacién, conforme aos artigos 9.2, 10, 14 e 49 da CE e da Convencion
Internacional sobre os Dereitos das Persoas con Discapacidade e os tratados e

acordos internacionais ratificados por Espafia.

Polo exposto, preséntanse as seguintes preguntas para a sla resposta oral en
Comisién:
1.2) Que opinidn ten a Xunta a respecto das denegacions no ano 2017 de axudas

para alumnado con necesidades especificas de apoio educativo?

2.8) Ten constancia a Xunta da magnitude do problema das familias con crianzas

con necesidades de apoio educativo as que se lle denegan este tipo de axudas?

3.8) Ten constancia a Xunta se para estas axudas se estd a esixir o0 grao de

discapacidade recofiecido pola Xunta?

43 Vai a Xunta dirixirse ao Goberno de Espafia para que se revisen as
denegacions de axudas para alumnado con necesidades especificas de apoio

educativo?

5.8) Vai a Xunta dirixirse ao Goberno de Espafia para que aumente a contia de

ditas axudas?

6.%) Vai a Xunta dirixirse ao Goberno de Espafia para que aumente 0s recursos
para a integracién das persoas con diversidade funcional de acorde coa Estratexia

Europea sobre Discapacidade 2010-2020?
Santiago de Compostela, 12 de marzo de 2018.

Asdo.: Paula Vazquez Verao
Luis Villares Naveira
Deputada e deputado do G.P. de En Marea.

Asinado dixitalmente por:
Paula Vazquez Verao na data 12/03/2018 18:22:24

Luis Villares Naveira na data 12/03/2018 18:22:33

30379( 10/ PCC- 004820)
Grupo Parlamentari o do Bl oque Naci onalista Gal ego
Prado Cores, Maria Montserrat e 5 méis

Sobre as actuaci 6ns | evadas a cabo pol o Goberno gal ego en
rel aci 6n co suposto incunprinento por parte da enpresa
adxudi cataria do prego de condici 6ns para a adxudi caci 6n do
servizo de mantenmento do equi panento de el ectronedi ci na da
Estrutura Organi zativa de Xestion |Integrada de Santiago de
Conpostel a, o seguinmento que estd a levar a cabo o Sergas e
os datos e as nedi das previstas pola Conselleria de Sani dade
ao respecto

Publ i caci 6n da iniciativa, 302, 09.05.2018

A Mesa do Parlamento

Montserrat Prado Cores, Luis Bara Torres, Ana Ponton Mondelo, Xosé
Luis Rivas Cruz, Olalla Rodil Fernadndez e Noa Presas Bergantifios, deputadas e
deputados do Grupo Parlamentar do Bloque Nacionalista Galego (BNG), ao
abeiro do disposto no Regulamento da Camara, presentan a seguinte Pregunta para
resposta oral en Comision, relativa ao deficiente servizo prestado pola empresa
adxudicataria do servizo de mantemento do servizo de electromedicina da EOXI do
CHUS.

En xufio de 2013 a Xunta de Galiza adxudicoulle a Ibérica de Mantenimiento
S.A, 0 servizo de mantemento integral de equipamento electromédico e outro
equipamento, por un periodo de tres anos e catro meses para as sete Areas de

Xestion Integradas do Sergas.

Con esta adxudicacion a Xunta deu un paso mais no desmantelamento dun
servizo publico que funcionaba perfectamente, con custes reducidos, profesionais
moi cualificados, con experiencia e unha calidade na asistencia inmellorabel. Estas
licitacions non tefien como obxectivo a mellora dos servizos nin o aforro econémico,
senon o afan do goberno do Partido Popular por privatizar a sanidade publica
entregandoa a empresas privadas para facer negocio coa salde dos cidadans. Puxo
en mans privadas o mantemento de todo tipo de aparataxe, incluidos servizos
criticos e vitais como son quiréfanos, ucis, urxencias, radiodiagnoéstico, autoclaves,

bombas de infusion, respiradores, incubadoras, ventosas fetais, monitores, detectores

de illamentos, esterilizadores, respiradores, mesas cirtrxicas, desfibriladores etc.

Todo o aparataxe para diagnosticar e tratar aos doentes.

Desde a privatizacion do servizo de electromedicina foron reiteras as
denuncias do deterioro, até limites de por en risco a asistencia sanitaria, da
prestacion do servizo que por parte da empresa concesionaria realizaba nos centros

hospitalarios.

Unha vez rematado o contrato, en novembro de 2016, na vez de recuperar o
servizo para que sexa prestado polo persoal propio do Sergas, dada a mala
experiencia da licitacion, o Sergas deixoulle liberdade as xerencias das EOXIS para

que foran estas as gue contrataran o servizo.

Deste xeito a Estrutura organizativa de Xestion Integrada de Santiago de
Compostela en abril de 2017 adxudicoulle o servizo de mantemento do equipamento
de electromedicina a Telematic & Biomedical Services, S.L por un importe de

1.268.200,38 euros, por un periodo de 24 meses.

Segundo diversa informacién que nos foi facilitada, o funcionamento deste
servizo privatizado é moi deficiente. Existe unha carencia de recursos tanto técnicos

como humanos, incumprindo as condicions establecidas na licitacion.

Estas carencias estan supofiendo un grave prexuizo para prestar a asistencia

sanitaria, pofiendo en risco a sade e incluso a vida das persoas.

Por estas razons formilanse as seguintes preguntas para resposta oral en

comision:

-Que actuacions ten realizado a Xunta de Galiza diante dos graves
incumprimentos que estd a realizar a empresa adxudicataria, Telematic &
Biomedical Services, S.L, do mantemento do equipamento de electromedicina da

EOXI de Santiago de Compostela?

-Estd cumprindo a empresa o prego de condicions, estabelecidas pola
direccion da EOXI, para adxudicarlle o servizo de mantemento do equipamento de

electromedicina ?

-Desde a adxudicacion do contrato que seguimento esta a facer o Sergas do

nivel de cumprimento do mesmo?

-A dia de hoxe a empresa conta co nimero de persoas contratadas que se

estabelecian no prego?
-Esta a empresa a cumprir cos tempos de resposta estabelecidos?

-Ten constancia a Consellaria da realizacion de mantemento preventivo e

substitucion dos equipos?

-Diante da situacion de incumprimento por parte de Telematic & Biomedical
Services, S.L e do deterioro na prestacion do servizo, que actuaciéns ten realizado

ou vai realizar a Consellaria?

-Vai proceder a Consellaria de Sanidade a apertura de expediente
sancionador polo incumprimento reiterado por esta empresa das condicions
estabelecidas no prego de adxudicacion e o conseguinte deterioro da calidade

asistencial que se esta a prestar?

-Vai proceder ao rescate da adxudicacion do contrato?
Santiago de Compostela, 3 de maio de 2018

Asdo.: Montserrat Prado Cores
Noa Presas Bergantifios
Olalla Rodil Fernandez
Xosé Luis Rivas Cruz
Luis Bara Torres
Ana Pontén Mondelo
Deputadas e deputados do G.P. do BNG

Asinado dixitalmente por:

Maria Montserrat Prado Cores na data 03/05/2018 13:56:32
Ana Pontén Mondelo na data 03/05/2018 13:56:36

Xose Luis Rivas Cruz na data 03/05/2018 13:56:38

Olalla Rodil Fernandez na data 03/05/2018 13:56:39

Noa Presas Bergantifios na data 03/05/2018 13:56:40

Xosé Luis Bara Torres na data 03/05/2018 13:56:41

31041( 10/ POC- 004903)
G upo Parlanmentario dos Socialistas de Galicia
Bl anco Rodriguez, Noela e Torrado Quintela, Julio

Sobre as razons do Goberno gal ego para reducir o nunero de
prazas de enfermaria no centro de saude de Toén, o seu

i mpact o na atenci 6n aos paci entes e as slUas previsions
respecto da reposici 6n da praza anortizada

Publ i caci 6n da iniciativa, 309, 23.05.2018

A Mesa do Parlamento

Noela Blanco Rodriguez e Julio Torrado Quintela, deputada e

deputado pertencentes ao Grupo Parlamentario dos Socialistas de
partido dos Galicia, ao abeiro do disposto no artigo 152 do Regulamento da
Socialistas Camara, presentan ante esa Mesa a seguinte pregunta para a sua
de Galicia . .y . . .

resposta oral en Comision 5.2, Sanidade, Politica Social e Emprego.

Nestes Gltimos anos o Goberno galego esta a reducir de persoal nos
centros de atencidn primaria na nosa comunidade auténoma, a través da
amortizaciéon de prazas, ou a non substitucion de baixas por
enfermidade.

No Centro de Saude de Toén(Ourense) traballaban ata o de agora dous
enfermeiros. Trala xubilacion dun deles, a Xunta de Galicia decidiu que
a partires do 14 de maio sO preste este servizo unha persoa,
amortizando a outra praza, o que xerara unha perda de calidade no
servizo provocada por unha sobrecarga de traballo, e merma na
atencion aos pacientes polo xustificado nimero de citas, extraccion
para analiticas... e atencién domiciliaria nun concello de 2.500
habitantes que conta cunha elevada dispersién de poboacion.

Por todo o exposto, a deputada e o deputado que asinan formulan as
seguintes preguntas para o seu debate en Comision:

1. Por que decidiu a Xunta de Galicia reducir o nimero de prazas
de enfermeria no Centro de Salde de Toén (Ourense)?

2. Considera o Goberno galego que é suficiente para cubrir a
demanda existente, que o Centro de Salde de Toén (Ourense)
conte a partir de agora sé cun enfermeiro?

3. Que impacto cre o Goberno galego que terd esta medida na
atencion aos pacientes?

4. Ten previsto a Xunta de Galicia restablecer o nimero de prazas
de enfermeria co que se contaba ata o de agora?

Pazo do Parlamento, 15 de maio de 2018

Rua do Hérreo, s/n Parlamento de Galicia. Tfno: 981 551 530 — Fax: 981 551 418 - 15702 SANTIAGO DE COMPOSTELA gp-socialista@parlamentodegalicia.es

Asinado dixitalmente por:

Partdo dos Noela Blanco Rodriguez na data 16/05/2018 10:15:59
de Galicia

Julio Torrado Quintela na data 16/05/2018 10:16:05

Rua do Hdrreo, s/n Parlamento de Galicia. Tfno: 981 551 530 — Fax: 981 551 418 - 15702 SANTIAGO DE COMPOSTELA gp-socialista@parlamentodegalicia.es

31812( 10/ POC- 005013)
G upo Parlanmentario Popul ar de Galicia
Tell ado Filgueira, Mguel Angel e 8 nmiis

Sobre o bal ance da Xunta de Galicia respecto do
desenvol venment o da Estratexia do aut 6nono 2020 durante o ano
2017 e as novi dades que hai para o ano 2018

Publ i caci 6n da iniciativa, 319, 13.06.2018

A Mesa do Parlamento

Miguel Tellado Filgueira, Encarna Amigo Diaz, Marian Garcia Miguez, Aurelio
Nufiez Centeno, Marta Rodriguez Arias, Marta Rodriguez-Vispo Rodriguez, Soraya
Salorio Porral, Raquel Arias Rodriguez e Sandra Vazquez Dominguez, deputados e
deputadas do Grupo Parlamentario Popular de Galicia, ao abeiro do disposto no
artigo 152 e concordantes do Regulamento da Camara, presentan ante esa Mesa, a
seguinte pregunta para a sua resposta oral na Comision 5% Sanidade, Politica
Social e Emprego.

O Grupo Popular ten demostrado ao longo dos dUltimos anos, que entende o
emprendemento como un piar fundamental do crecemento e da consolidaciéon da
recuperaciéon econoémica que ven experimentando a nosa Comunidade.

Deste xeito, o Partido Popular adquiriu o compromiso nas Ultimas elecciéns
autonomicas de facilitar as persoas traballadoras autébnomas, todos os medios e
ferramentas necesarias para o apoio, desenvolvemento e consolidacion da sua
actividade econdmica.

Por iso, o pasado ano puxo en marcha a Estratexia Autnomo 2020, como un conxunto
de actuacions especificas en materia de financiamento, formacion, titorizacion e
acompafiamento, especificamente dirixidos ao colectivo autbnomo, con programas para
a creacibon e mantemento do emprego, a extension da tarifa que o Estado tifia
establecida para os autbnomos ata 2017; a contratacion de persoas traballadoras, o

apoio & conciliacién laboral e familiar, a formacién e capacitacion gratuitas ou a
prevencion de riscos laborais; entre un total de 20 medidas.

Deste xeito, 0 Goberno galego ten o obxectivo de apoiar a 10.000 traballadores cada
ano e converter Galicia no mellor territorio para emprender.

No documento presentado no seu dia pola Conselleria de Economia, Emprego e
Industria, sinaldbanse tres prioridades: incorporar novas persoas ao emprego
auténomo, consolidar o xa existente para garantir a sta viabilidade, e simplificar e
axilizar a tramitacion administrativa.

Pazo do Parlamento - Rua do Hérreo, 63
15701 Santiago de Compostela

Do mesmo xeito, para este ano 2018 anunciouse a continuidade das axudas que se
impulsaron en 2017, asi como da Oficina Virtual do Auténomo; ademais
comprometeuse a creacidon de novos programas para fomentar o relevo xeracional e
para facilitar unha segunda oportunidade co6 fin de apoiar o mantemento de negocios
viables a través de novos auténomos ou a continuidade a través do reemprendemento.

Polo exposto, os deputados asinantes, formulan as seguintes preguntas:

1.- Que balance fai a Xunta de Galicia do desenvolvemento da Estratexia do
Auténomo durante 20177

2.- Hai algunha novidade para este 2018?

Santiago de Compostela, 1 de xufio de 2018

Asinado dixitalmente por:

Miguel Angel Tellado Filgueira na data 01/06/2018 14:01:16

Maria Encarnacion Amigo Diaz na data 01/06/2018 14:01:31

Maria Angeles Garcia Miguez na data 01/06/2018 14:01:37

Aurelio Alfonso Nlfiez Centeno na data 01/06/2018 14:01:45

Marta Rodriguez Arias na data 01/06/2018 14:01:51

Marta Maria Rodriguez-Vispo Rodriguez na data 01/06/2018 14:02:00
Maria Soraya Salorio Porral na data 01/06/2018 14:02:11

Raquel Arias Rodriguez na data 01/06/2018 14:02:20

Sandra Vazquez Dominguez na data 01/06/2018 14:02:27

Reuni 6n da Coni si 6n 52, Sani dade, Politica Social e Enprego
Dia: 04.07.2018 Hora: 10: 30
Orde do dia

32088( 10/ POC- 005055)
G upo Parlamentari o de En Marea
Sol | a Fernandez, Eva

Sobre a opini 6n do Goberno gal ego referida ao cunprinmento na
actual i dade da normativa vixente en materia de

i nconmpati bilidades en relaci 6n co persoal sanitario do
Sergas, asi conmp as sUas previsions relativas ao

desenvol venent o dal gunha nedi da ao respecto

Publ i caci 6n da iniciativa, 323, 20.06.2018

GRUPO PARLAMENTAR

ll en mared
A MESA DO PARLAMENTO

Eva Solla Fernandez, deputada do Grupo Parlamentar de En Marea, ao abeiro
do disposto no artigo 156 do Regulamento da Camara, presenta a seguinte

Pregunta para a stia resposta oral na Comision 5.2,

No noso ordenamento xuridico existen diferentes normas encargadas de regular o

réxime de incompatibilidades no ambito do sistema sanitario publico.

Tanto a Lei de Sanidade 14/1986 como a Lei de Incompatibilidades do persoal ao
servizo das administracion publicas, Lei 53/1984, evidencian de xeito claro a
especial incompatibilidade das actividades profesionais prestadas a persoas as

que se tefia que atender no desempefio do posto publico.

Con todo, na realidade non se estda a dar cumprimento ao estipulado na

lexislacion, con especial atencién aos postos directivos e de xefaturas de Servizo.

De feito, existen pliegos de contratacion elaborados polo Servizo Galego de

Saude, que supofien unha aplicacién neglixente da propia normativa.

A modo de exemplo, 0 anuncio do acordo marco para a privatizacién directa de
servizos sanitarios na EOXI de Corufia, que compromete de xeito estrutural 100
milléns de euros durante catro anos para 0s hospitais privados, conten nos seus
pliegos a prestacién de servizos na privada por parte de persoal publico do
Servizo Galego de Salde, cuestién que pon en evidencia o cumprimento do

réxime de incompatibilidades no eido sanitario.

Por todo o anterior o Grupo Parlamentario de En Marea PREGUNTA.:

- Considera a Xunta de Galicia que estd a cumprirse a normativa en materia
de incompatibilidades en relacion ao persoal sanitario do SERGAS?
- Pensan levar a cabo algunha medida que garanta o cumprimento da

normativa?

Santiago de Compostela, 8 de xufio de 2018.
Asdo.: Eva Solla Fernandez,

Deputada do G.P. de En Marea.

Asinado dixitalmente por:

Eva Solla Fernandez na data 08/06/2018 11:54:18

Reuni 6n da Coni si 6n 52, Sani dade, Politica Social e Enprego

Dia: 04.07.2018 Hor a: 10: 30
Orde do dia

32178( 10/ POC- 005061)
Grupo Parlamentari o do Bl oque Naci onalista Gal ego
Prado Cores, Maria Montserrat e 5 méis

Sobre a dotaci 6n pol o Goberno gal ego, de xeito urxente, ao
Centro de Saude de Tui do persoal sanitario necesario para
prestarlles atenci én psicol 6xi ca as persoas afectadas pol a
cat astrof e de Paranp, en especial as persoas mmiores e o0s
nenos

Publ i caci 6n da iniciativa, 323, 20.06.2018

Parlamento de Galiza
Rua do Hérreo, s/n. Tel. 0034 981 551 545
Fax. 0034 981 551 420. Fax prensa: 0034 981 551 421
gp-bng@parlamentodegalicia.gal
15702 Santiago de Compostela
Galiza

A Mesa do Parlamento

Montserrat Prado Cores, Luis Bara Torres, Ana Pontén Mondelo, Xosé
Luis Rivas Cruz, Olalla Rodil Fernandez e Noa Presas Bergantifios, deputadas e
deputados do Grupo Parlamentar do Blogue Nacionalista Galego (BNG), ao abeiro
do disposto no Regulamento da Camara, presentan a seguinte Pregunta para resposta
oral en Comision, relativa & necesidade de dotar de profesionais ao centro de sadde de

Tui para atencién psicoloxica as persoas afectadas pola explosion de Paramos en Tui.

Despois da traxedia ocorrida o pasado 23 de maio no lugar de Paramos no
concello de Tui, coa explosion de material pirotécnico almacenado de xeito totalmente

irregular, cumpre prestar & maxima atencion as persoas afectadas.

A atencién debe cubrir aspectos materiais, fisicos, socias, mais tamén
emocionais e psicoldxicos. Vemos como xa se estan atendendo en maior ou menor
medida os materiais, mais son estes Gltimos, os psicoloxicos, 0s que pasados Xa 0S
primeiros momentos de impacto, 0s que empezan a ser motivo de preocupacion, e

consideramos que é preciso dotar de recursos para atender este aspecto.

E preciso axudar a abordar a situacion s persoas que perderon as suas vivendas,
0s seus recordos, os seus vehiculos, que o perderon todo, que quedaron co posto, que
viven de prestado... Axudalas a recuperar o equilibrio roto pola situacién que estan

vivindo, facilitar o control da situacién, axudar a entendela, evitar secuelas.

A interrupcion dun desastre desta magnitude de xeito sUbito, intenso e
traumatico sobrepasa a capacidade propia de abordalo e superalo de moitas das persoas

vitimas da traxedias, dun xeito especial as persoas maiores e @s nen@s. Toda vez que o

centro de saude de Tui con ten servizo de atencién psicol6xica, faise imprescindibel a

dotacion con persoal sanitario para esta atencién ao mesmo de xeito urxente.

Polas raz6ns expostas formdlase a seguinte pregunta para resposta oral en

comision:

Vai dotar de forma urxente ao centro de salide de Tui con persoal sanitario para
a atencion psicoldxica as persoas afectadas pola catastrofe de Paramos, en especial 4s

persoas maiores e @s nen@s?
Santiago de Compostela, 8 de xufio de 2018

Asdo.: Montserrat Prado Cores
Noa Presas Bergantifios
Olalla Rodil Fernandez

Xosé Luis Rivas Cruz
Luis Bara Torres
Ana Pontén Mondelo
Deputadas e deputados do G.P. do BNG

Asinado dixitalmente por:

Maria Montserrat Prado Cores na data 08/06/2018 14:28:09
Ana Pontén Mondelo na data 08/06/2018 14:28:16

Xose Luis Rivas Cruz na data 08/06/2018 14:28:17

Olalla Rodil Fernandez na data 08/06/2018 14:28:18

Noa Presas Bergantifios na data 08/06/2018 14:28:20

Xosé Luis Bara Torres na data 08/06/2018 14:28:21

Reuni 6n da Coni si 6n 52, Sani dade, Politica Social e Enprego
Dia: 04.07.2018 Hora: 10: 30
Orde do dia

32380( 10/ POC- 005087)
G upo Parlanmentario Popul ar de Galicia
Rodr i guez- Vi spo Rodriguez, Marta Maria e 6 mais

Sobre as nedi das que esta a |l evar a cabo a Xunta de Glicia
para o desenvol vemento da Lei 2/2014, do 14 de abril, pola

i gual dade de trato e a non discrimnacion de | esbianas, gays,
transexuai s, bisexuais e intersexuais en Galicia

Publ i caci 6n da iniciativa, 323, 20.06.2018

A Mesa do Parlamento

Marta Rodriguez-Vispo Rodriguez, Aurelio Nafiez Centeno, Miguel Tellado Filgueira,
Encarna Amigo Diaz, Maria Angeles Garcia Miguez, Marta Rodriguez Arias e Soraya
Salorio Porral , deputados e deputadas do Grupo Parlamentario Popular de Galicia, ao abeiro
do disposto no artigo 152 e concordantes do Regulamento da Camara, presentan ante esa
Mesa, a seguinte pregunta para a sUa resposta oral en Comisién 52, Sanidade, Politica social e
Emprego.

Os seres humanos nacen libres e iguais en dignidade e dereitos.

A identidade de xénero e a orientacion sexual son caracteristicas propias da personalidade
humana. Por tanto, o dereito para vivir libremente a propia orientacion sexual ou identidade de
xénero e a expresalas sen temor, se asi se desexa, son dereitos humanos no mais pleno
sentido da palabra.

A evolucion da nosa sociedade esixe unha ampla resposta para abordar os retos que temos
por diante en materia de integracion e non discriminacion do colectivo LGTBI, polo que as
administracions publicas tefien que facer un esforzo por situarnos a vangarda da protecciéon da
igualdade efectiva de dereitos.

Asi, o Parlamento de Galicia aprobou no pleno celebrado o 8 de abril de 2014, a Lei 2/2014
pola Igualdade de trato e a non discriminacion de lesbianas, gais, transexuais, bisexuais e
intersexuais (LGTBI). Esta Lei publicouse no DOG o 25 de abril de 2014.

Galicia foi a primeira comunidade autbnoma que contou cunha Lei que consolida o principio de
igualdade de trato e non discriminacion por razén de orientacion sexual e identidade de xénero
das persoas LGTBI

Esta lei estrutirase en dous titulos, nove capitulos, unha disposicion adicional e tres
disposiciéns derradeiras.

O titulo | establece as disposiciéns xerais para a actuacion dos poderes publicos na defensa
dos dereitos do colectivo LGTBI e na promocién da sua visibilidade.

O titulo Il recolle as medidas que se deben adoptar nos ambitos policial e da xustiza, laboral,
familiar, da saude, da educacion, da cultura e do ocio, da xuventude e da comunicacién para a
promocién da igualdade, visibilidade e non discriminacion do colectivo LGTBI.

Pazo do Parlamento - Rua do Hérreo, 63
15701 Santiago de Compostela

Dende a sUa entrada en vigor, os distintos departamentos da Xunta de Galicia traballan na sua
aplicacion nos respectivos ambitos competencias.

Por todo o anterior é polo que se pregunta:

Cales son as medidas que esta a levar a cabo a Xunta de Galicia para o desenvolvemento da
LEI 2/2014, do 14 de abril, pola igualdade de trato e a non discriminacion de lesbianas, gays,
transexuais, bisexuais e intersexuais en Galicia?

Santiago de Compostela, 13 de xufio de 2018

Asinado dixitalmente por:

Marta Rodriguez Vispo Rodriguez na data 13/06/2018 17:58:00
Aurelio Alfonso Nuiez Centeno na data 13/06/2018 17:58:09
Miguel Angel Tellado Filgueira na data 13/06/2018 17:58:16
Maria Encarnacion Amigo Diaz na data 13/06/2018 17:58:25
Maria Angeles Garcia Miguez na data 13/06/2018 17:58:31
Marta Rodriguez Arias na data 13/06/2018 17:59:16

Maria Soraya Salorio Porral na data 13/06/2018 17:59:38

